
A.  Sainchuntas an chúraim  

 

Éiríonn an postshealbhóir reatha as cúram a dhéanamh de ghnóthaí Bainistíochta & Gnó 

COMHAR i mí na Bealtaine 2022 tar éis dhá bhliain déag. Mar chuid den mheitheal bhisiúil atá ag 

plé le COMHAR, tá an eagraíocht tar éis fáis go rathúil san am sin. Lena bhfuil ar bun ag 

COMHAR i réimsí éagsúla den fhoilsitheoireacht, ba mhaith leis an mBord Stiúrtha comharba a 

cheapadh mar Fheidhmeannach Bainistíochta & Gnó. Beidh ról ag an bhfeidhmeannach thar 

tograí áirithe foilsitheoireachta a bhfuil cúram ag COMHAR ina dtaobh.  

 
Is é seo réimse ghinearálta na ndualgaisí a shamhlaítear leis an gcúram:  
 
1. Plé le tograí foilsitheoireachta éagsúla COMHAR, an iris Comhar go speisialta, chun tacú le 

barr feabhais agus an caighdeán is airde san fhoilsitheoireacht chlóite agus ilmheán a bhaint 
amach;  

2. Feidhmiú mar lárphointe teagmhála san eagraíocht trí fhreastal ar chruinnithe éagsúla de 
COMHAR féin agus, nuair is gá, ar son COMHAR go seachtrach i saol na Gaeilge agus na 
foilsitheoireachta; 

3. Gnó na cuideachta a fhorbairt trí rannpháirtíocht & díolaíocht a mhéadú agus síntiúsóirí a 
aimsiú;  

4. Socruithe oifige na cuideachta a mhaoirsiú go slachtmhar éifeachtach;   
5. I gcomhair le conraitheoirí eile, comhordú a dhéanamh ar chúrsaí airgeadais na Cuideachta;   
6. Tograí foilsitheoireachta éagsúla clóite agus ilmheán COMHAR a fhás go hincriminteach trí 

dheontais, cabhair agus tacaíocht a chothú ó pháirtnéirí maoinithe éagsúla; agus 
7. Lámh a ghlacadh i gcúrsaí margaíochta i gcomhar le feidhmeannaigh agus conraitheoirí eile, 

le haitheantas/branda COMHAR ar chainéil chumarsáide chuí a fhorbairt, agus láthair 
COMHAR ag imeachtaí agus ócáidí a chur chun cinn. 

 
Pointí le sonrú:  
 

• Beidh an té atá le ceapadh le fostú ar chonradh lánaimseartha leanúnach agus aontófar fad 
an chonartha leis an iarrthóir rathúil ag tus na tréimhse.  

• Obair cumaisc atá i gceist – is gá seal áirithe a chaitheamh san oifig i Sráid Harrington i 
mBaile Átha Cliath gach seachtain ach beidh deiseanna fiúntacha cianoibre a áireamh sa 
chonradh fostaíochta chomh maith céanna.   

• Is a chomhionann le hOifigeach Feidhmiúcháin é an post seo (€31,698 – €51,270) agus 
socrófar leibhéal an chúitimh ag braith ar thaithí/cáilíochtaí an iarrthóra rathúla chomh 
maith le hacmhainní na Cuideachta.   

 
B. Ráiteas físe & comhthéacs  

 

Is féidir teacht ar  

 

- ráiteas físe bhord Stiúrtha COMHAR don iris Comhar, do LeabhairCOMHAR agus do 

thograí eile dá cuid ag   

 

https://comhar.ie/eolas/raiteas-fise-comhar/ 

 

agus 

 

- faisnéis faoi eolas eagraíochtúil COMHAR ag 

https://comhar.ie/eolas/raiteas-fise-comhar/


 

https://comhar.ie/eolas/maidir-le-comhar/ 

 

C.  An cineál iarrthóra atá uainn 

 

Riachtanach, tá: 

• Spéis i, agus tuiscint ar, litríocht/foilsitheoireacht na Gaeilge; 

• Tuiscint/taithí ar riarachán oifige agus tuiscint ar chórais ríomhaireachta a chuideodh le 
riaradh gnó;  

• Tuiscint/Taithí ar mhargaíocht/bhainistíocht airgid;   

• Cumas obair neamhspleách a dhéanamh, cloí le sprioclínte agus spriocanna oibre a leagan 
síos, le torthaí ar ardchaighdeán a bhaint amach;  

• Cumas plé le baill foirne eile sa chuideachta agus páirtithe leasmhara;  

• Cumas plé le níos mó ná togra amháin ag an am; a bheith in ann ilghníomhú go han-
éifeachtach;   

• Ardchaighdeán teanga idir scríobh agus labhairt, na Gaeilge (TEG Meánleibhéal 2, B2 

inmhianaithe), agus an Bhéarla;  

 

Inmhianaithe tá: 

• Cáilíocht tríú leibhéal i réimse ábhartha; 

• Taithí in obair na foilsitheoireachta, idir Ghaeilge agus/nó Bhéarla;  

• Cumas tuairiscí a scríobh go soiléir agus go cuimsitheach. 

• Tuiscint ar réimsí spéiseanna dhaoine óga in Éirinn, agus ar chonas margaíocht ghnó a chur 
in oiriúint dá leithéid; agus 

• Tuiscint ar chórais tríú leibhéil na tíre. 
 
Is gá don iarrthóir  

• litir iarratais; 

• CV; agus 

• ráiteas pearsanta (aon-leathanaigh) le moltaí faoi conas gnó foilsitheoireachta COMHAR a 
fhás sna blianta amach romhainn.  

 

a sheoladh chuig  

 

oifig@comhar.ie  
 

roimh  

 

Dé Máirt 10 Bealtaine 2022 ar 5:00pm  
 

móide sonraí teagmhála bheirt mholtóirí. Déanfar gearrliosta ina dhiaidh sin. Tá sé i gceist 

iarrthóirí a chur faoi agallamh don chúram ar dhátá ar aon dul le hAoine 20 Bealtaine (nó dáta 

cóngarach de, roimhe nó ina dhiaidh) i mBaile Átha Cliath bunaithe ar na tuiscintí a rianaíonn an 

tsláinte phoiblí ag an am.  

 

https://comhar.ie/eolas/maidir-le-comhar/
mailto:oifig@comhar.ie

